
Wathingale apaasiasipi kay Ngudradrekay

Kikay taasiasipane apakelrekelrete ki manemanenga, luthingale su
kuini tapangimiamiane asipi, Irikalrigili su kipaisu. Kaipaasawlra,
kaikilriilrigili si asipunu su. Ai tumana amia ku taasiasipane ki
Ngudradrekadhane.

Ku kibulruta ikay lukakusiaw, amani kikay wadrima, kiavala, waabate,
pavavala, lapathathulriwlrithi arakay lukamanemane ku tangimiamiane.
Ludrimane ku Irima ki Irima, lumaelrenga kuini drusa lakamangealenga,;
lumakakivala ku mangeala si Irima, ku namangeale lakalrialrimanga ku
tedrane; maduay kikay wadrima si kiavala. Ai lumuanga ki paabaabate asipi
lapakakucingalre, laikay ku saarakaikaiyane, lamalra madu angeki si
thingale asipi, tualay ki drusa si pakela ki bangate, ku nangane ini sia
“ bangate si bangate ka saasiasipane . Ku drusa laabate su ki drusa,
Irikasupatenga ku abate, ku bangate si bangate lakamavalrulunga si vaeva,
ku iday laabate ku iday, laka kudrulunga. Kikay paavala saarakaikaiyane
apavalavala kuini ki aasipane, lupaavala su ku mangeale si tutaylrimane,
Irikasataradrusadrusa, lututaydrusane, lakataralrima.Lukabekelane ka tatitiki

ku asipane, arakay madu kay aulru si asipi, ai lukamakalra ka

taadraadrawnga, arakay kikay surubange si sakisaisangane, masulialivatenga
ki surubange kay tinginaw, kaimadu arakaynga ku sapacapacasane si
apapelaelaela ka timathenga.

Wadrima si maelre, kiavala si tedrane, maabate si kaabate, paavala si
tarasapia. Tathingalenga arakay kikay, kalrigili apaasiasipi ki lamanemane si
apakelrekelrete ku tacekecekele, laaniarukaadraw kisilange kikalrumale ki
kakuakudhanenga ki ziday.

Ku makuciacingalrenga, amani kikay macata, taarakay kikay vagata
palalava ki tathingalanenga ki yakaumasane, luarakayta kikay vagata,
Iritarakidringayta ku patharevane. Kikay taasiasipane maialri ka
sapatuadravane ki vagata.

Drusa drusa supate, drusa tulru eneme, drusa supate valru, drusa Irima
mangeale. Tadrima ku thingalane, takivala ku kulrungane, lataabate ku

tharirane.

